Crynodeb y Cadeirydd o'r cyfarfod a gynhaliwyd ar 17 Tachwedd 2025
Yr Athro Sally Holland
Cynhaliwyd chweched cyfarfod panel trosolwg annibynnol yr asesiad sicrwydd mamolaeth a newyddenedigol cenedlaethol ar 3 Tachwedd.
Roedd y prif bwyntiau trafod a’r penderfyniadau fel a ganlyn:
· Yn ystod y diweddariadau ar y ffrydiau gwaith, cafwyd trafodaeth ynghylch lefel mewnbwn cynrychiolwyr meddygol yn y ffrwd waith profiad staff.  Nodwyd y byddai'r rhain yn feddygon preswyl nad ydynt yn gweithio yn y maes mamolaeth na'r maes newyddenedigol neu'n staff meddygol uwch.  Nodwyd efallai y byddai eu gwaith yn cynnwys ymwneud â gwasanaethau mamolaeth a newyddenedigol ond nid fel eu swydd lawn-amser.  Cytunwyd i gynnig sesiynau ymgysylltu penodol i’r grwpiau staff hyn.
· Nodwyd bod pob bwrdd iechyd wedi cyflwyno eu hunanasesiad a chyflwynwyd canfyddiadau cychwynnol yr hunanasesiadau sefydliadol i'r panel.  Dywedwyd bod yr holl becynnau data, a gynhyrchir ar hyn o bryd, a rhestrau o dystiolaeth ar gael i'r panel eu hadolygu, ac fe'u hanogwyd i wneud hynny.
· Nodwyd mai dadansoddiadau bwrdd gwaith oedd y ffrwd waith nesaf i gael ei thrafod yn fanwl. Cyflwynwyd papur  i'r panel ar y dadansoddiad cychwynnol o ganfyddiadau a themâu.  Dywedwyd y byddai fersiwn derfynol yn cael ei rhannu â’r panel i’w hadolygu’n ffurfiol ar ôl ei chwblhau.
· Cafodd y panel ddiweddariad ar y sesiynau gwrando a gynhaliwyd fel rhan o’r ffrwd waith profiad ac ymgysylltu â Menywod, Rhieni a Theuluoedd, yn cynnwys y grŵp ymgynghori â theuluoedd.  Dywedwyd wrth y panel fod tua 45 o ymatebion ar-lein wedi'u cyflwyno a bod 60 o sesiynau unigol wedi'u trefnu i ddechrau'r wythnos hon.  Nodwyd bod sesiynau grŵp wedi bod yn llai poblogaidd ac felly mae adnoddau wedi'u symud er mwyn cynnig mwy o sesiynau unigol.
· Dechreuodd y drafodaeth edrych ymlaen at yr adroddiad terfynol a fyddai’n cael ei gyflwyno i Ysgrifennydd y Cabinet.  Cyflwynwyd fformat ac amlinelliad cychwynnol i'r panel.  Roedd y panel eisiau bod yn glir ynghylch disgwyliadau Ysgrifennydd y Cabinet ynghylch cyhoeddi'r adroddiad, a chytunwyd i gysylltu ag ef i gael eglurder ar hynny cyn mynd ati i drafod yr adroddiad yn fanylach.
Cynhelir y cyfarfod nesaf ar 1 Rhagfyr 2025.

